
 жамгIият

ГIоР кIанцIизе ГьечIо
Джурмут гIурул рагIаллъуда цIияб сангар бана

ЛъаратIа райцентралда Джурмут 
гIурул рагIаллъиялда бана гIор 
кIудияб сангар. ГIемерал сона-
зда гьениб хIинкъи букIана гIор 
кIанцIиялда. Исана бан рагIалде 
бахъана 498 метр халатаб ва 8 ме-
тралъ борхатаб къе. Районалъул нух-
малъиялъул пикруялда рекъон, гьеб 
хIалтIуца гIицIго гIор кIанцIиялдаса 
хIинкъи  гуреб, цоги хIалтIаби гьари-
зеги ресал кьолел руго. 

ХIалтIи байбихьун кIиго сонги 
бащдабги ун буго. ГIемераб замана-
ялъ хIинкъи букIана гIор кIанцIун 
гIадамазул магIишат хвезабиялда, 
хасго ихдал гIор кIодолъараб мехалъ. 
Сангар балеб идараялъул нухмалъу-
лев Зайнудин БатIаловасул пикруялда 
рекъон, кигIан захIматаб хIалтIи бу-
гониги, тIалабазда рекъараб, щулатаб 
сангар бан бугила гьениб.

"ХIалтIи гьабизе цIакъ захIматал 
шартIал рукIана, къе базе гвенд бухъ-
игун гьеб сагIаталъго лъеца бахчулеб 
букIана кинабго. Къуватал насосаз 
лъимги къватIибе цIан гьедин бана 
кьучIдае тIоцебесеб къе. Гьелъ хIалтIи 
халат бахъизабуна. Нижеца кинаб-
го хIалтIи тIубан буго хIукуматалъул 
тIалабазда рекъон. ХIалтIи гьабун буго 

ракIбацIадго ва мухIканго, гьелъул 
жаваб нижеца кьолеб буго», - ян абуна 
БатIаловас.

Районалъул бетIер Ражаб Ражабо-
васул рагIабазда рекъон, гьеб хIалтIуца 
гIемераб кумек кьолеб буго аскIоса 
гIебеде ругел ракьаздаса хайир босизе. 

«Гьанжеялдаса киданиги Джур-
мут гIор кIанцIизе гьечIо рагIалде. 
Гьелъие гIоло гьабун буго ракIчIараб 
хIалтIи. Гьанже районалъе рес щун 
буго гIор тIаде кIанцIулеб букIараб 2 
гектар гIанасеб ракьалдаса пайда бо-
сизе. Нижеца гьанжего гьениб кьучI 
лъун буго цIияб РОВДялъул минаялъе 
ва хадубккун МЧСалъул минаги базе 
буго аскIоб. Республикаялъул нух-
малъиялъ кIудияб кIваркьей гьабу-
леб буго мугIрузулаб Дагъистан цебе 
тIеялъе. Гьелъул хIасилалда жакъа 
рагIалде бахун буго ЛъаратIа гьаб 
кIудияб хIалтIи. КIудияб баркала за-
гьир гьабулеб буго киналго гьаб бара-
катаб хIалтIуда гIахьаллъарал киназе-
го», - ян абуна районалъул бетIерас.

ЛъаратIа районалде нухал цIигьаризе 
байбихьаралдаса сверун буго кIиго 
лъабго лъагIел гIанасеб мех. Гьеб 
заманалда жаниб чанго батIияб 
лъугьа-бахъин ккана машинаялъул 
авариялги ккун гIадамал хвараб ва 
лъукъа-къотIараб. 

Сентябралъул байбихьуда ХIеб даса 
эхеде ЛъаратIа районалде унеб автобус 
сверана жанир гIемерал чагIиги рукIаго. 
Гьезул гIемерисел лъукъа къотIана, хва-
рал чагIи гьечIо.  Районалъул нухмалъ-
иялъ республикаялдаса хIакимзаби 
ва МахIачхъала-ЛъаратIа автомарш-
руталда хIалтIулел гьокочагIиги ахIун 

гIуцIана данделъи ва гьел авариязе щиб 
гIилла бугебали лъазабуна.

Данделъиялда гIахьаллъана энер-
гетикаялъул, транспорталъулгун бу-
хьеналъул министрасул заместитель 
Якъуб Худжаев, автотранспорталъул 
отделалъул нухмалъулев Ибрагьим 
Гашимов, такси-маршруткаязул хал-
шал гьабиялъул отделалъул начальник 
МухIамад Макъсудов ва ЛъаратIа райо-
налъул щибаб идараялъул нухмалъу-
лел. 

Данделъи байбихьигун райо-
налъул бетIер Ражаб Ражабовас гIайиб 
гIунтIизабуна МахIачхъала-ЛъаратIа 

Ахир 2 аб. гьум.



 №13, сентябрь 2017 сон2

Байбихьи 1 аб. гьум.

маршруткаязда ва такси-
язда хIалтIулел шоферазда. 
Гьесул пикруялда рекъон, 
гьокочагIазул хIалтIудехун 
бугеб кIвар гьечIолъиялъ 
ккана гьел авариязул лъу-
гьа-бахъинал.

«Ахираб кIиго лъагIа-
лида жанир ккана гIеме рал 
авариял. Гьезулги гIеме-
рисел руго гIадамал рачунел 
газель машинаби нухда-
са гъорлъе реххун. Аслияб 
гIилла буго шофераз автома-
шина бачиналъул правила-
би хIалтIизаричIого. Рищун-

го гIемерал авариял гьарулел 
руго машина кколелдаса 
хехго бачиналдалъун, яги 
данде бачIунеб нухде рахъ-
ун. Гьединго кколеб манзи-
лалъ машинаби цоцаздаса 
рикIкIад чIезаричIого ва 
машина бачунес хIалтIул 
ва хIалхьиялъул заман 
чIезабичIого бокьараб за-
манаялда сапаралъ вахъ-
ун. Районалъул ва респу-
бликаялъул нухмалъиялъ 
гIадлуялде бачине буго ки-
набго хIалтIи ва гIайибиял 
тамихIалде цIазе руго», - ян 
Абуна районалъул бетIер Ра-
жаб Ражабовас. 

Гьеб суалалда тIад жи-
дерго пикру бицана кинал-
го республикаялдаса щва-
рал министерствоялъул 
хIакимзабаз. Масала, Якъуб 
Худжаевасул буго гьадинаб 
пикру.

«Шагьранухазда ава-
риял ккеялъул суал буго 
жакъа киналго республи-
каялъул районазда ва ша-
гьаразда унтарал суалазул 
цояб. Дагъистаналда щибаб 

лъагIалида автоавариязул 
хIасилалда къаникье унел 
руго щунусгоялдаса цIикIун 
чагIи, кIиго нухалъ цIикIун 
чагIиги лъукъа-къотIулел 
руго. Жакъа тIоцебе гьа-
бизе кколеб хIалтIи буго, 
сапаралъ вахъунев щивав 
водителасул сахлъиялъ-
ул ва автомашинаялъул 
гIунгутIиялъул хал гьабулеб 
къагIида гIуцIи. Законалда 
рекъон гьедин букIине кко-
ла». 

Законалда рекъон кин 
гьеб хIалтIи гIуцIизе коле-
бали бичIизабуна ЛъаратIа 
районалъул прокурорасул 

заместитель СултIанбег 
АхIмадовас. Гьесул пикруял-
да рекъон, киназего бигьаяб 
къагIида буго къануналда 
рекъон хIалтIи гьабуни. 

«Жакъа районалде 
хьвадулеб буго кинабни-
ги I8 пассажирал раччунеб 
газельги ва гIага-шагарго 
50 таксиги. Гьезул хIалтIул 
тартиб букIине ккола 
роцIцIараб къагIидаялъ, 
щивав чиясда жиндир 
тIадал масъалабиги их-
тияралги лъаледухъ. 
ТIоцебе гьеб маршрутал-
да хIалтIулел водителазул 
букIине ккола законалда 
рекъон гьабураб регистра-
цияги гьединго законалда 
рекъон гIадамал раччизе 
бегьулеб машинаги. Гьелъ 
ихтияр кьезе буго авария 
ккараб бакIалда гIайибияв 
тамихIалде цIазе ва гьеб 
гуреб хIукуматалъе на-
лог бакIаризеги гьокоча-
гIаздаса. Бокьараб биз-
нес гьабулев чиясда тIад 
хIукуматалъ бихьизабун 
буго ккараб налог, води-

телал батIалъи щиб? Гьеб 
суал буго жакъа районалъул 
бетIерас тIаде босун, бокьа-
раб нух балагьун гьеб щвал-
де щвезабизе ккола. Жакъа 
нилъеца налог бакIаризе 
кIолеб гьечIо гьеб бизнес 
гьабулел чагIаздаса, щайгу-
релъул гьезул цонигиясул 
гьечIо лицензиялъул кагъ-
ат», - ян абуна СултIанбег 
АхIмадовас. 

ЛъаратIа РОВДялъ-
ул начальник ХIажибег 
Шамиловасул пикруялда, 
захIматалъул договорал 
гьечIеб кагъатгун цониги 
чи ине гьечIо пассажиралги 

рачун МахIачхъалаялде на-
хъе. Гьес киналго водителал 
ахIулел руго къануналда 
рекъон хIалтIизе. 

Гьединго жиндир пи-
кру загьир гьабуна ЛъаратIа 
ЦРБялъул нухмалъулев Аса-
дула Юсуповасги. Гьесул пи-
круялда рекъон, бокьарав 
гIадамал раччулев водите-
лас сапар бухьиналда цебе 
хал гьабизе кколила жин-
дирго сахлъиялъулги.

«Къануналда рекъон, 
гIадамал раччулев ва гье-
динго инсанасе хIинкъи 
бугеб груз баччулев чияс 
хал гьабизе ккола жиндир 
чорхол сахлъиялъул. Гьеб 
хал гьабиялъул хIасилалда 
рекъон гьесие кьезе ккола 
сапаралда вахъине бегьула 
абураб тIад печатьги лъураб 
кагъат. Гьеб кагъат гьечIого 
сапаралде вахъизе бегьула-
ро». 

Районалъул бетIер Ра-
жаб Ражабовас тIаде босана 
гIагараб заманалда гьеб ки-
набго хIалтIи рагIалде бахи-
набизе. 

Районалъул нухмалъиялъулгун 
гьокочагIазул данделъи

 сапаралги нухалги сессия

Райсобраниялъул иргадулаб 
данделъи тIобитIана

Сентябралъул 11 абилеб къо-
ялъ ЛъаратIа администрациялда 
тIобитIана иргадулаб райсобра-
ниялъул сессия. Данделъиялда 
гIахьаллъи гьабуна райсобра-
ниялъул председатель ГIабдула 
ГIабдулаевас, районалъул бетIер 
Ражаб Ражабовас, ЛъаратIа рай-
оналъул прокурорасул заме-
ститель СултIанбег АхIмадовас, 
районалъул депутатаз, росабазул 
бегавулзабаз ва цоги сессиялде 
ахIараз. Гьениб гьоркьоб лъуна 
кIиго аслияб суал. 20I7 абилеб со-
налъ тIоцебесеб бащдаб лъагIалил 
районалъул ва росабазул админи-
страциязул бюджет хIалтIизаби. 
КIиабилеб суал, 20I7-I8 абилеб 
цIалул лъагIагIалиде районалъ-
ул школабазул ва ясли-ахазул 
хIадурлъи. 

ТIоцебесеб суалалда хур-
хун трибунаялде цеве вахъана 
ЛъаратIа районалъул админи-
страциялъул финансовияб ида-
раялъул нухмалъулесул заме-
ститель КъурамухIамад ГIалиев. 

Гьесул баяназда рекъон, исанасеб  
тIоцебесеб бащдаб лъагIалие би-
хьизабураб гIарац  хIалтIизабун 
бугила 98,4 проценталъ.  Гьесул 
тIубараб доклад цIализе бегьула 
гьабго номералда. Бюджеталда 
хурхун Ражаб Ражабовас гьаруна 
цо-цо тIадкъаял. 

«Росабазул бегавулзабаз 
хIаракат бахъизе ккола рос-
дал магIишаталъул продуктал 
гIезариялъухъ ракьул налогал 
жиндир заманаялъ кьезе, гьедин-

го буголъиялъул (имуществоялъ-
ул) налогал кьезе. ЛъагIалил ахи-
ралда нужеего бигьалъи букIине 
буго гьеб хIалтIи рагIалде бахъа-
ни».

КIиабилеб суалалъул доклад-
гун цеве вахъана ЛъаратIа лъай-
кьеялъул идараялъул нухмалъу-
лев Сулейман Меджидов. 

«ЦIияб цIалул лъагIалиде 
школал ва ясли-ахал хIадурлъана 
чанго батIияб рахъалъ. ТIоцебе 
киналго школазул ва ясли-аха-
зул минабазда ремонтал гьаруна. 
КъватIисаги жанисаги цIигьаруна. 
Гьединго цIалдохъабазул сахлъул 
ва гIумруялъе хIинкъи гьечIолъи 
цIуниязе шартIал чIезаруна киса-
кирего.  ГIага-шагарго 90 % лъай-
кьеялъул учреждениял хIадурун 
руго цIияб цIалул лъагIалиде»- ян 
абуна Сулейман Меджидовас.

Данделъиялда гьединго Ра-
жаб Ражабовас абуна, гьабизе кко-
лила школазул директоразул ва 
мугIалимзабазул аттестация, ай 
лъазабизе кколила вугищ щивав 

чи жинда бажарулеб хIалтIуда. 
«Рес гьечIого шапакъа-

тал ва цогидазда данде ккун 
харжал цIикIинаризе ккола 
тIадегIанал хIасилал рихьиза-
рурал мугIалимзабазе. Гьедин-
го гIарцудалъун кумек гьаби-
зе буго меседил медаль щварал 
цIалдохъаби рахъарал школазул 
директоразеги. Хашал хIасилал 
рихьизарурал школазул нухмалъ-
улезеги хасал масъалаби цере лъе-
зе руго гIагараб заманалда".  

Прокуратура сообщает: 
Усилена административная 
ответственность должностных 
лиц за неправомерный отказ в 
предоставлении информации

Федеральный закон «О внесении изменения в 
статью 5.39 Кодекса Российской Федерации об ад-
министративных правонарушениях» принят Го-
сударственной Думой 23 июня 2017 года и одобрен 
Советом Федерации 28 июня 2017 года и подписан 
Президентом Российской Федерации 1 июля 2017 
года.

Закон направлен на усиление административ-
ной ответственности должностных лиц за неправо-
мерный отказ в предоставлении гражданину, в том 
числе адвокату, и (или) организации информации, 
предоставление которой предусмотрено федераль-

ными законами, а также за несвоевременное её 
предоставление либо предоставление заведомо не-
достоверной информации. Максимальный размер 
денежного штрафа за указанные нарушения повы-
шен с трёх до десяти тысяч рублей.

Внесены изменения в антикоррупци-
онное законодательство

Федеральным законом в законодательные акты 
Российской Федерации вносятся изменения, на-
правленные на совершенствование мер по противо-
действию коррупции.

Федеральным законом вносятся изменения в 
Трудовой кодекс Российской Федерации, Положе-
ние о службе в органах внутренних дел Российской 
Федерации, федеральные законы «О прокуратуре 
Российской Федерации», «О службе в таможенных 
органах Российской Федерации», «О воинской обя-
занности и военной службе», «О государственной 

гражданской службе Российской Федерации», «О 
муниципальной службе в Российской Федерации», 
«О противодействии коррупции», «О Следствен-
ном комитете Российской Федерации», «О службе 
в органах внутренних дел Российской Федерации и 
внесении изменений в отдельные законодательные 
акты Российской Федерации» и «О службе в феде-
ральной противопожарной службе Государствен-
ной противопожарной службы и внесении измене-
ний в отдельные законодательные акты Российской 
Федерации».

Федеральным законом предусматривается соз-
дание реестра лиц, уволенных в связи с утратой 
доверия. Размещение такого реестра в информаци-
онно-телекоммуникационной сети «Интернет» по-
зволит при отборе кандидатов на замещение долж-
ностей государственной и муниципальной службы, 
государственных, муниципальных и иных должно-
стей оперативно получать информацию о соблюде-
нии претендентами требований антикоррупцион-
ного законодательства.

Гъаплан – къуваталъулги 
берцинлъиялъулги гIаламат

Хваразул 
цIаралдалъун

  дин ва гIумру   спорт

Азиялъул гъаплан, гьелда абула Кавказалъул 
цIиркъиланги, цебе гIемер бихьизе рес букIана. 
Гьанжейин абуни гьелъул къадар цIакъго дагь-
лъун буго. Нилъер мугIрузда гьеб къанагIат гурони 
данд чIваларо. Ахираб нухалда гьеб бихьун буго 
ЛъаратIа районалда.

Гъоркьиса гIалимзабазда батун букIана Кавка-
залъул заповедникалда гIезабураб ва хадуб гIалхуде 
биччараб гъаплан

Кавказалда гъаплан цIидасан гIезабизе бу-
гин абураб суал цебего гьоркьоб лъун букIана 
гIалимзабаз. Северияб Кавказалда Азиялъул гъапла-
назул къадар цIиккинабизелъун А.Н.Северцевасул 
цIаралда бугеб экологиялъул ва эволюциялъул 
захIмалъабазул институталъ РАНалъул ва Россиялъ-
ул WWFялъул (гIалхул тIабигIаталъул тIолго дуня-
лалъул фонд) ва ТIабигIиял сурсатазул министер-
ствоялъул кумекалдалъун гIуцIун букIана сверун 
къан цIунараб бакIалда жанаварал хьихьи ва гьел, 
кIудиялги гIезарун, тIабигIаталде риччаялъул про-
грамма. Гьелда рекъон Кавказалъул заповедникал-
да хьихьун, кIудиял гIурал жанаварал тIабигIаталде 
риччана 2016 соналда Краснодар краялда. Щиб 
бакIалда ругелали хадуб халкколел алаталги ран, 
къватIибе биччан букIана лъабго гъаплан. Кавка-
залда хIалтIулел гIалимзабазул къокъаялъ халгьа-
булеб букIана жанаварал кире унелали, гIалхулаб 
тIабигIаталъул шартIазда гIумру гьабизе гьезухъа 
бажарулеб бугищали.

2016 соналда гьеб программаялде гъорлъе лъу-
гьана ДРалъул ТIабигIиял сурсатазул ва экологиялъул 
министерствоги «Дагъистаналъулаб» заповедникги. 
Бакъбаккул Кавказалъул гъаплан цIуниялъе шартIал 
гIуцIизе Россиялъул WWFялъул квербакъиялдалъун 
унеб буго лъаратIисезул заказник гIатIид гьабиялъул 
хIалтIи. Гьелъул хIасилалда Дагъистаналда букIине 
буго Кавказалда бищун кудияб заказни.

ГIалхулаб тIабигIаталде риччазе гъапла-
нал гIезари, катитIанчIи гIезари гуро, гьеб цIакъ 
захIматаб хIалтIи буго. Гъаплан тIабигIаталде гIумру 
гьабизе хIадурлъараблъун рикIкIуна жинцаго квен 
балагьизе ва гIадамасдаса лъутизе гьеб ругьунлъун 
бугони.

Гъапланал гIезарулеб централъул гIалимзабаз 
цIикIкIун кIвар кьола гьел ругьун гьариялде. 
ГIолохъанал гъапланал гIадамаздаса хIинкъиялде 
ва гьезда гIадан квенлъун вихьунгутIиялде куцала. 
ГIалхуде биччалелде цебе щибаб жанаваралъ, гIалхул 
хIайванал гIезарулеб централъул ва РАНалъул ИПЭЭ-
ялъул специалистазда цебе цин кьезе ккола захIматаб 
«экзамен».

Кавказалъул заповедникалъул тIабигIаталде гъа-
план биччалеб мехалда, цо-цо бакIалъул гIадамал 
хIинкъулел руго, гьеб инсанасе хIинкъи бугеб-
лъун батилин ва жидер боцIуе зарал гьабилин абун. 
БакътIерхьул Кавказалда спутникалъул кумекал-
далъун гьабураб халкквеялдаса хадуб чIезабуна гъа-
планалъул рахъалдасан гьединаб хIинкъи гьечIолъи. 
Амма гъаплан инсанасе щибго хIинкъи гьечIеб бугин 
абизе бегьуларо, щайгурелъул гьеб буго вахIшияб жа-
навар. Гьебго заманалда кIочене бегьуларо, гъаплан-
го гIадин хIинкъи бугеллъул рукIине бегьула циги, 
бацIги, гIалхул кетуги (рысь), цогидал жанаваралги.

Гъоркьиса гIалимзабазда батун букIана Кавка-
залъул заповедникалда гIезабураб ва хадуб гIалхуде 
биччараб гъаплан. ГохIдеги рахун, гьелда хадуб халк-
курал гIалимзабазда бихьана, жидецаги хьихьун 
гIезабураб гъаплан, гIадан вихьидал, бахчараб куц. 

Гьеб букIана гIалимзабаз гьабулеб «авлахъ-
алъул экзамен» гIадаб жо. Гьеб лъугьа-бахъ-
иналдаса бичIчIула, жанир тIамун, гIалхуде 
риччачIого, хьихьарал гъапланал, цоги-
дал гIалхул жанаваралго гIадин, инсангун 
дандчIваялдаса лъутулеллъи.

Гъаплан лъебелазул 
мугIрузда

Гьединго цIех-рех гьабулаго, чан гьабу-
леб букIараб гъапланалъ 200 – 300 метралъ 
рикIкIад ругел гIадамазда жибго бугеб бакI 
лъазе течIо. МахIчIван гIадамал аскIорегIан 
рукIин бичIчIаниги, гьеб бахчун чIун буго. 

ГIадан вихьигун яги махIчIвайгун, гъаплан, рехун 
тун жиндирго чангун, бахчизе уна. Хадуб, гIадамал 
нахъе араб мехалда гурони жинцаго чIвараб чанал-
да аскIобе бачIунаро.

Дагъистаналда цо-цо гIадамал хIинкъулел руго 
«ЛъаратIа» заказник гIатIид гьабиялъ ва гьеб ра-
кьалда гъапланал гIезариялъ мугIрузул росабазул 
социалиябгун экономикияб рахъ цебетIезабиялъе 
квалквал гьабизе бугин. Гьеб гIададисеб хIинкъи 
буго. КIудияб заказник гIуцIулаго, экспертаз 
хIисабалде босун буго гьеб мухъалда гIумру гьа-
бун ругел гIадамазе квалквал гьечIеб къагIидаялъ 
хIалтIи гьаби. «ЛъаратIа» заказникалде гьоркьобее 
унеб КIособ, Къелеб ва БежтIадерил заказникалде 
гъорлъе рачинчIо магIишат гьабиялъе дандекколел 
лъикIал ракьал. Заказник хIалтIизабулеб букIаниги, 
росабалъ гIумру гьабун ругел гIадамазе боцIи хьи-
хьизе ва рагIи-хер гьабиялъе бакIал цIунизе хIаракат 
бахъуле буго.

«ЛъаратIа» заказник гIатIид гьабиялъул 
хIасилалда гьеб цIунулезул штатал цIикIкIине 
руго, гьединго экологиялъул отделалъул гIелмиял 
хIалтIухъабазулги къадар гIемерлъила. Гьединго 
гъапланал цере рукIахъи гIезариялъул проекталъ 
квербакъила Дагъистаналъул мугIрузул районазда 
экологиялъул туризм цебетIезабиялъеги.

Нагагь рохьоб гъаплан 
дандчIвани…

Нуж цоцазда рихьун хадуб, гIодориччан 
рукIине ккела, гьелъул магIна ккола жанавар тIад 
речIчIизехъин гьечIолъи. Гьелъ бихьизабула жибго 
цIунизе хIадур букIин. Жанаваралде мугъ рехичIого, 
гьелъие зарал гьабизе гьечIолъи бихьизабун, 
гIодобиччараб гьаркьидалъун кIалъалаго, нахъегIан 
къазе ккола. Нужеда сверухъ лъарал рагIаллъи, нух, 
гIурдалъи бугони, гьенире ине ккола. Жанаваразе бо-
кьуларо гIатIидаб, рагьараб бакI. Гъаплпналъул бади-
ре ралагьизе бегьуларо, льелда гьеб бичIчIула рагъи-
зе хIадурарал рукIин абураб магIнаялда, гьебмехалда 
тIад речIчIизе бегьула гьеб.

Лъутуге! Бокьараб вахIшияб жанаваралъул ча-
нахъанлъиялъулаб хасият буго – лъутулезда хадуб 
борти.

КIочонге – гъапланалъул тIанчIазда аскIоре 
къалелги гьелъухъа чан бахъулебги гьечIони, 
лъукъичIеб жанаваралъ нужее зарал гьабуларо.

ГIемерисел вахIшиял жанаваразда цIакъ лъикI 
рагIула, гьединлъидал нахъекъотIизе гьаракь гьабу-
ницин гьеб нахъе уна.

ТуманкI речIчIуге! Ругъун бугоницин гьезул къу-
ват дагьлъуларо, жегиги тIадеги вахIщилъун гурони. 
Бегьуларо гьелъул сурат бахъизеги, нахъе унеб жа-
наваралда хадув лъугьинеги. Жанавар бихьараб бакI 
ракIалда чIезабе ва Дагъистаналъул заповедникалде 
ахIе: 8(8722) 62-85-07

Азиялъул гъаплан РФалъул БагIараб тIехьалде 
босараб букIиналда бан, РФалъул законалда ре къон, 
гьеб чIварав чиясдаса милион гъурущ бахъула.

А.К. Темботовасул цIаралда бугеб
РАНалъул мугIрузул ракьазул экологиялъул 

институталъулги,
«Дагъистаналъулаб» заповедникалъулги 

хIалтIухъаби, гIалимзаби
А.Б. ПхИТИКоВ, С.А. ТРеПеТ, 

Г.С. ЖАмИРзоеВ.

«БагIараб тIехьалде босараб жанавар» Ибрагьим Ибрагьимов 
ракIалде щвезавуна

Лъабго соналъ цеве нилъедаса ватIалъарав ни-
лъер ракьцояв, ммАялъул рахъалъ дуниялалъул 
чемпион Ибрагьим Ибрагьимов ракIалда щве-
завуна Кизилюрт шагьаралда. Гьениб тIобитIана 
Ибрагьимов ракIалде щвеялъул рахъалъ ммА-
ялъул турнир. ЛъаратIа районалъул бетIер 
ва цоги хIакимзаби данделъана ракьцоясул 
цIаралда бугеб турниралда. ЛъаратIа районалда-
са турниралъухъ хал кквезе рачIана районалъул 
бетIер Ражаб Ражабов, гьесул заместитель хIажи 
мухIамадов, райсобраниялъул председатель 
ГIабдула ГIабдулаев ва цо-цо росабазул админи-
страциялъул бегавулзаби.

23-24 абилеб сентябралда Кизилюрт шагьа-
ралда тIоритIана Ибрагьим Ибрагьимов ракIалде 
щвеялъул къецал. Гьенир гIахьаллъана Дагъиста-
налдаса, Чачаналдаса, Ставрополалдаса 25 коман-
да ва 400 спортсмен. Кинабниги 39 цIайиялъул 
категориялда гIолохъанал ва чIахIиял спортсме-
нал.

Дагъистаналъул спорталъул министра-
сул заместитель ХIажимурад МухIамадовасул 
ра гIабазда рекъон, гьеб турнир бахун буго 
тIолабго Россиялъул даражаялде. Гьанже гьенир 
гIахьаллъулел руго Кавказалъул республикаязда-
са спортсменазги. 

ЛъаратIа районалъул бетIер Ражаб Ражабовас 
кIудияб къимат кьуна турнир тIобитIиялъе ва  
районалъул жамагIаталъул рахъалдаса баркана 
киназдаго гьеб данделъи.

«Спорталъ кидаго нилъ цолъизарула. Жакъа 
мунагьал чураяв Ибрагьимица гьанир данде гьа-
руна Ставрополалдаса, Чачаналдаса ва Дагъиста-
налдаса гIадамал. Гьелъ бихьизабулеб буго нилъ-
ер цолъи ва республикаялдагун улкаялда спорт 
цебетIезабизе бугеб гъира. РакI-ракIалъулаб 
баркала кьезе бокьун буго Ибрагьимил эмен 
ХIасание ва гьесул кIудияв эмен Джамалудиние. 
Гьез кьуна кIудияб кIвар Ибрагьимил спорталъе 
ва жакъа нилъее гьаб спортивияб данделъи. Гьа-
ниб данделъун буго кинабго ЛъаратIа районалъул 
нухмалъи, гьезул рахъалдаса дица гьарулеб буго 
жакъасел спортсменазе спортивияб битIккей ва 
сахаб гIумру. Ибрагьимил турнир лъугьине буго 
нилъее лъикIаб гIадатлъун».

Къецазда данделъаразда гьединго баркана 
Ибрагьимил тIоцевесев тренер, машгьурав дзю-
доялъул тренер ХIабиб МухIамадовас. Гьесул 
рагIабазда рекъон, Ибрагьимица байбихьи гьа-
бун букIана дзюдоялдаса ва гьесул спорталъул 
нухда дзюдоялъ кIудияб кумек гьабунин гьесие. 

«Ибрагьимица байбихьана дзюдоялдаса. 
Гьеб лъугьана гьесие ММАялда базовияб бай-
бихьул махшеллъунги. Гьаб залалъ кIудияб нух 
рагьана гIемерал машгьурал спортсменазе. Ниж 
хIадурал руго турнир щибаб соналъ тIобитIизе. 
Гьеб гIадатлъун билъун буго гьанже».-ян абуна 
ХIабиб МухIамадовас. 

Раз
дел

.Гос. управление всего ОО1
Глава  МР 

Член законодательной власти
-Функцион. Высших органов власти 
- На содержание ЗАГСов
- Расход по учету архивного фонда
Расх на сод административных О1 О4
Расх на  комиссий по делам несов О1 О4
Содерж опека  и попечительству О7 О9
Соц. Эконо. Развитие О3
-Счетная  палата
Дорожный фонд

Благоустройство О3

Прочеие субсидии для МР
-Резервный  фонд О13
Финансовый отдел О6
Нац. оборона (ВУС) О2 О3
Нац. безопасность (Дис. 
Служба)

ОО1

Нац. экономика (УСХ) О82
 ЖКХ ООООООО
ЖКХ О3
В том числе не распределеный остаток О5 О3

КСК ОО1
 Образование О75
-дошкольное ОО1

 -общее ОО1

 -внешкольное ОО1
 -прочее ОО1
 -повышение квалификации ОО1
 -аппарат
Разовое  питание О7 О2 ОО1
 - мол. политика
 Культура О56

- КДЦ ОО1

ЦБС ОО1
 -ансамбль ОО1

Здравоохранение
 -ФК и спорт
 Соц. Политика
 - пособие детям сиротам ОО5
жилье детям-сиротам ОО5
Единовременное пособие О3 ОО5

на приобретение жилья вет. афганцам

Средства массовой информации
Пресс центр О1 ОО1

 -редакция О2 ОО1

Межбюджетные трансферты ОО1 О1 ОО1

Присяжные заседатели

проценты за кредит О1 ООО

Итого:

Председатель Собрания депутатов

из 

дотации 

Мин
истер
ство

     МР  « Тляратинский район »                                                  Абдулаев А.С.

№

п

ел

Цел. статья

Приложение №_6_
                                                                                      к решению Районного собрания

из 
субвен

из 
субсиди

                                                                                           №__01__ «26» _января_ 2017 г.

на 2017  г.

ел

Цел. статья

Приложение №_6_
                                                                                      к решению Районного собрания

из 
субвен

из 
субсиди

                                                                                           №__01__ «26» _января_ 2017 г.

Ведомственная структура
Расходов  районного бюджета

Тляратинского  района

всего

Дотация Передаваемые Сумма
поселениям полномочия (ВУС) ассигнований

на 2016 на 2016 на 2016
год год год

Камилюхская
Герельская
Чородинская
Колобская
Тохотинская
Саниортинская
Кардибская
Хадиялская
Тляратинская
Кутлабская
Гведишинская
Хидибская
Чадаколобская
Шидибская
Мазадинская
Начадинская
Кособская
Хиндахская
Гиндибская

Итого

Приложение №7       
к решении  районного собрания 

от "26"января 2017 года №_01_       

Распределение 

 МР "Тляратинский  район"                                         Абдулаев А.С.

дотации бюджетам сельских  поселений из районного  бюджета с учетом
передаваемых  полномочий на 2017 год  

Председатель Собрания депутатов

 МО "Тляратинский район"

№п/п Наименование поселений

Наименование разделов
бюджетной классификации

СУБСИДИЯ

На софин. Расх. Обязат. Возн. При выполнен. Полномоч. Орг. Мест. Самоуправления
На питание  учащихся 1-4 классов
на приобретение жилья ветеранам аф ганских событий

Итого  субсидии

СУБВЕНЦИЯ
Субсидии на оплату коммун. Услуг (адресная)
Госстандарт общ. Образования
Госстандарт дошкольного образования
Пособие на детей сирот
Расходы по учету и использованию Архивного фонда
Расходы на содержанию ЗАГСов
Дотации поселениям
в том числе  не до полученная сумма 2016 года
Расходы для выполнения полномочий по первичному воинскому учету
Расходы для выполнения полномочий по образованию и организации деятельности 
администр. комиссии 
Расходы для выполнения полномочий по обр. и орг. деятельности администр. ком. по 
делам несовершеннолетных
На  осуществ. деятельности ло олеке и попечительству
Единовременное пособие при всех формах устройства детей
На  обеспечение жилыми помещениями детей- сирот
Расходы на составление списков кандидатов присяженные  заседатели
итого  субвенции

ВСЕГО

Председатель Собрания депутатов
  МР "Тляратинский  район                                                  Абдулаев А.С.

на 2017 год 

                                                                                                        Приложение  № _5_ 
                                                                              К решению  районного собрания №01 от 26 января 2017 г.

Распределение
средств субвенции и субсидии

по Тляратинскому району на 2017 год  .

Наименование разделов

администр. комиссии 

ВСЕГО

Председатель Собрания депутатов
  МР "Тляратинский  район                                                  Абдулаев А.С.

на 2017 год 

Распределение
средств субвенции и субсидии

по Тляратинскому району на 2017 год  .

 cпорт

Дзюдоялъул чемпион

Ибрагьим Ибрагьимов 2012 абилеб 
соналъ Рязаналда вахъана ММАялъ-
ул рахъалъ Россиялъул чемпионлъун, 
гьебго соналъ Снкт-Петербургалда 
вахъана Европаялъул чемпионлъун-
ги. 2013 абилеб соналъ цIидасан Уфа 
шагьаралда вахъана Россиялъул чем-
пионлъун. Гьебго соналъ бергьана 
Италиялда дуниялалъул чемпио-
натги. 2014 абилеб соналъ 20 сонил 
гIумруялда гьев нилъедаса ватIалъана. 

Гьел къецазда районалъул бетIер 
Ражаб Ражабовас гьарана дзюдоялъ-
ул тренер ХIабиб МухIамадовасда, 
къецазде хIадурлъиялъул дарсал цо 
нухалъ ЛъаратIаги гьаризе. Гьеб гу-
ребги гIемерисел гьеб залалда дзюдо-
ялде хьвадулел гIолохъаби ЛъаратIаса 
ругелъул. ХIабиб МухIамадовасул 

рагIабазда рекъон, гьеб залалда-
са къватIиве ана гIага-шагарго 700 
ЛъаратIаса спортсмен. 

«Дун хIадурав вуго ЛъаратIа райо-
налде ахIизе республикаялда рищун-
го бергьарал дзюдоистал, гIолохъанаб 
гIелалъе мисал бихьизабизе. Гьеб буго 
бищунго хIасил кьолеб хIалбихьи. 
РукIуна цо-цо МахIачхъалаялдасаги 
нижер залалде хьвадулел спортсме-
нал, щай гурелъул гьаб залалдаса руго 
дунялалъул кубок бергьарал, Европа-
ялъул чемпионалги, гьединго Олим-
пиадаялъул чемпионги. Къуватал, 
хIалбихьи бугел спортсменазда ца-
дахъ гьабураб хIалтIуца хIасил кидаго 
кьола».

Ражаб Ражабовасул рагIабазда 
рекъон, къецазде хIадурлъи тIобитIизе 
буго ЦIамагIури мугIрул ахалъуда. 

Хваразул цIаралдалъун

Байбихьи 3 аб. гьум.

Сентябралъул 21-22 абилеб къоязда 
Грозниялъул «олимпийский» спорт-
комплексалда тIоритIана Турпал-Али 
Къадыров ракIалде щвеялъул дзюдо-
ялъул рахъалъ гIолохъанаб гIелалда 
гьоркьор  къецал. 

Турниралда гIахьаллъи гьабуна 
10 улкаялдаса ва Россиялъул 48 регио-
налдаса спортсменаз. 

Къецазда 60 кг цIайиялда цеве 
вахъана нилъер ракьцояв Рамазан 
ГIабдулаев. 

Гьеб цIайиялда нилъер ракь-
цояс росана ракIчIарал бергьенлъа-
би ва финалда бергьана гъоркьисеб 
лъагIалил мазгарул медалист Рамди 
Мишаев абурав речIухъанасдаса. 

Гьеб гуребги Россиялъул коман-
даялъе Рамазан ГIабдулаевас исана 
босана мазгарул медал Словениялда 
тIоритIараб Европаялъул чемпиона-
талда. 

Рамазан ГIабдулаев цеве вахъунев 
вуго Санкт-Петербург ва Удмуртия-
лъул рахъалда. 

ЛъаратIа районалъул нухмалъиялъ 
иргадулаб сапар бухьана хъутаналда 
гIумру гьабулел ракьцоязухъе. Гьеб 
буго исана лъабабилеб сапар киналго 
районалъул хIакимзаби данделъараб. 
Гьаб нухалда киналго ракIарана По-
беда росулъ волейболалъул турнирал-
да. Лъалеб букIахъе гьениб бан буго 
мини-футболалъул ва волейболалъул 
майданал.

Сентябралъул 24 абилеб къоялъ 
Победа росулъ тIобитIана волейбо-
лалъул рахъалъ районалъул турнир. 
Гьеб букIана росабазул администра-
циязда гьоркьосел къецал. Гьениб 
гIахьаллъи гьабуна тIаса бищараб 
микьго командаялъ. 

Къецал тIоритIана районалъул 
администрациялъул спорталъул ко-

митеталъ гIолохъанаб гIелалда гьор-
кьоб волейбол машгьур гьабиялъул ва 
терроризмаялдагун экстремизмаялде 
данде рагъ лъазабиялъул мурадалда. 
Данделъиялда гIахьаллъана киналго 
районалъул идарабазул бутIрул, бега-
вулзаби ва республикаялдаса рачIарал 
районалъул хIакимзаби. Гьезда гьор-
кьов - Халкъияб собраниялъул депу-
татал Ражаб ГIабдулатIипов, МухIамад 
МахIачев, ГIабас Къебедов, професси-
оналияб боксалъул рахъалъ дуния-
лалъул чемпион СултIан Ибрагьимов 
ва гь ц.

Данделъи рагьигун Ражаб Ража-
бовас бицана, районалъул админи-
страциялъ кIудияб кIвар кьолеб бугин 
ЛъаратIа районалда олимпиадаялъул 
спортивиял хIаял машгьурлъизаризе 
ва церетIезе. Гьелъие гIоло гьарулел 
ругин киналго хIажатал шартIал. 

«Волейбол буго нилъер районалда 
бищунго бокьулеб спорталъул цояб. 
Хьул буго жакъа гьанир цере рахъу-
лел спортсменаз нилъер район респу-
бликаялда ва пачалихъалда кIодо гьа-
биялда. Районалъул нухмалъиялъул 
рахъалдаса хIадурун руго  кидаго ку-
мек гьабизе».

Халкъияб собраниялъул депу-
тат Ражаб ГIабдулатIиповасул пикру-
ялда рекъон, гьединал данделъабаз 
гIолохъабазда ва жамагIаталда гьор-
кьоб бижизабула цоцадехун адаб-
хIурмат, ВатIаналдехун ва спорталде-
хун рокьи. «Жакъа цере рахъун нужеца 
бихьизабулеб буго гIицIго волейбол 
хIай гуреб, спортивияб рукIа-рахъин 
ва инсан лъугьинави. Инсан жинцаго 
жив лъугьинавизе ккани къваригIуна 
щибаб къоялъ жинда тIад кIвар кьеял-
да гьабулеб хIалтIи. Дица нужее гьару-
ла хадубккун кIудиял бергьенлъаби 
ва цоцадехун адаб-хIурмат цIикIин».

Турниралъул хIасилазда рекъон, 
лъабабилеб бакI щвана Кутлаб рос-
дал командаялъе, кIиабилеб бакI На-
чада росдае ва тIоцебесеб бакI ккуна 
Росноб командаялъ. Росноб команда-
ялъ ахирисеб лъабго соналъ районал-
да тIоцебеб бакI ккуна. ТIадегIанал 
бакIал ккурал командабазе кьуна 
гIарцудалъун шапакъатал, медалал ва 
граммотаби.

Волейболалъул майдан рагьана
Победа росулъ турниралда гIахьаллъана районалъул нухмалъи ва халкъияб депутатал

оБъяВЛеНИе

Аттестат о среднем общем об-
разовании, выданный в 1978 году 
МКОУ «Тляратинская СОШ» Аслано-
ву Аслану с серийным номером Б № 
42123121 утерян. Паспорт считается 
недействительным.


